Татарстан Республикасы Тукай муниципаль районы
Кнәз гомуми урта белем бирү мәктәбенең 
татар теле һәм әдәбияты укытучысы
Шәймәрдәнова Рамилә Фәтхетдин кызы


Г.Тукайның “Таз” шигырен сәхнәләштерү
(Сәхнәдә казый абзый чыбык белән, каршысында шәкертләр тезләнеп утырган.)
Укучылар җырлыйлар:
Күп укыдык мәдрәсәдә,
Аңламадык бернәрсә дә.
Казый абзый укытты,
[bookmark: _GoBack]Таяк белән куркытты.
(Укучылар җырлаган арада казый абзый чыгып китә.)
Таз (казый абзыйның чыгып китүен күреп):
Казый абзый йөри бирсен
Без такмаклар әйтешик.
Аксак – туксак, барабан корсак,
Таш курчак, чыгыр аяк, чыгырчы, 
Балтаңны ал да йөгереп чык!
(Санамыш 1нче укучыда тукталып кала.)
1 нче укучы (алга чыгып, сөйли башлый): 
Ике сарык юлга чыккан.
Кулларында чемодан.
Иреннәрен буяганнар,
Ә битләрен юмаган. 
(Калганнары да бер-бер артлы чыгып сөйлиләр.)
2 нче укучы:
Әнә килә бер машина,
Бүрек кигән башына.
Кетәклеккә менгән идем,
Тавык типте башыма. 
3 нче укучы: 
Кәҗә кергән бакчага
Ачы суган ашарга,
Ачы суган кикерткән,
Түтәл аша сикерткән.
4 нче укучы: 
Әти биштә, мин унбиштә,
Киттек заводка эшкә.
Әти елый, мин тирбәтәм,
Бүрек хәтле бишектә.
5 нче укучы: 
Әнә килә автомабиль
Төягәннәр күмерләр.
“Ике”ләрсез бигрәк рәхәт
Узар иде гомерләр.
6 нчы укучы: 
Ыргыдан, мыргыдан,
Мәче йөри колгадан.
Мәче түгел, ата каз,
Ата казның башы таз.
(Шулай дип әйтә дә, Тазның башыннан бүреген тартып ала. Тазның пләш башы ялтырап китә. Барысы да: “Әй, кояш чыкты! Кояш чыкты!” – дип шаркылдашып көлешә башлыйлар. Бу вакытта казый абзый килеп керә, кулында тал чыбыгы. Шәкертләргә тал чыбыгы белән яный.)
Казый: 
Кәефегезне бик тиз кыскартам,
Хәзер үк үзегезне хөкемгә тартам.
7нче укучы: 
Казый абзый, безне син кызган,
Бар усаллыкның башы шул таздан.
Казый: 
И кизү! Бар тиз китер, ул кайсы Таз?
Мин башын кашыймчы ул Тазның бераз.
(Тазны алып киләләр. Барысы да куркышып утыралар.)
Казый:
Ят! Сузыл! И Таз пәри!
Тал чыбыктан син котылмассың!
(Бер-ике сукты казый, бу ни эш? Ишетеләдер каты нәрсә тавышы. Ә Таз берни дә булмагандай ята бирә.)
Казый: 
Бу ни хәл, бу ни эш? 
(Камзулын күтәреп карасалар, аркасына фанер такта бәйләнгән.)
Казый (башын чайкап):
Ах, Таз пәри!
Котылу юлын тапкан бит.
Аркасына ныклап,
Такта бәйләп куйган бит.
Таз (алгарак чыгып):
Үгез арка аралый,
Бозау тырма тырмалый,
Егет булып үскән чакта
Төрле хәлләр булгалый.
(Бергәләшеп баш ияләр. Сәхнә ябыла.)

